
 
Fact Sheet ng Public Charge 
Para sa Mga Customer at Mag-aaral  

 
 

1. Ano ang public charge? 
Ang isang hindi mamamayan ng U.S. ay maaaring tawaging isang “public charge” kung 
pinaniniwalaan ng isang opisyal ng imigrasyon na malamang na sumalalay siya sa mga benepisyo ng 
gobyerno sa hinaharap. Ang pagiging isang public charge ay maaaring makaapekto sa aplikasyon ng 
isang tao para sa permanenteng paninirahan (green card). Maaari din nitong maapektuhan ang 
isang green card holder na aalis sa U.S. nang mahigit anim na buwan at gustong bumalik. Ang 
pagsusuri kung maaaring maging isang public charge ang isang tao ay nagsimula noong Pebrero 20, 
2020.  
 
Titingnan ng isang opisyal ng imigrasyon ang maraming salik sa aplikasyon ng isang tao para sa 
green card para magpasya kung maaari siyang maging isang public charge. Kasama sa mga salik na 
ito ang edad, kalusugan, pinansyal na kalagayan, karanasan sa trabaho, kagalingan sa Ingles, at 
paggamit ng ilang partikular na pampublikong benepisyo. Nire-rate ang ilang salik bilang positibo at 
ang ilang salik bilang negatibo.  

 
2. Anong mga pampublikong benepisyo ang salik sa pagiging isang “public charge”?  

• Tulong pinansyal mula sa pederal, pang-estado, lokal, o pantribong gobyerno. Kasama sa 
mga halimbawa ang Pansamantalang Tulong para sa Mga Pamilyang Nangangailangan 
(Temporary Assistance for Needy Families o TANF) o Dagdag na Kitang Panseguridad 
(Supplemental Security Income o SSI) 

• Programa sa Dagdag na Tulong para sa Nutrisyon (Supplemental Nutrition Assistance 
Program o SNAP), na tinatawag ding Mga Food Stamp 

• Medicaid (may mga pagbubukod para sa mga pang-emergency na serbisyo, mga batang 
wala pang 21 taong gulang, mga buntis, at 60 araw ng serbisyo pagkatapos ng 
panganganak) 

• Pederal na Pampublikong Pabahay (Federal Public Housing), mga Section 8 na voucher ng 
pabahay, at Section 8 na project-based na tulong sa renta 

 
3. Makakaapekto ba sa pagtukoy ng pagiging public charge ko ang pakikilahok sa isang workforce 

program o pagsali sa isang klase para pahusayin ang aking Ingles o pagkuha ng isang diploma sa 
mataas na paaralan? 
Mahalagang makipag-usap sa isang legal clinic o kausapin ang isang abogado tungkol sa inyong 
kaso. Gayunpaman, isinasaad ng polisiya sa public charge na ang pakikilahok sa isang workforce 
program, pagpapahusay sa inyong Ingles, pagsali sa isang klase para makuha ang inyong diploma sa 
mataas na paaralan ay mga positibong salik. Sa inyong aplikasyon, kakailanganin ninyong magsama 
ng katibayan ng inyong pakikilahok sa mga klase at programang ito. Maaari ninyong hilingin sa 
inyong paaralan o workforce organization na ibigay sa inyo ang mga dokumentong ito.  
 

4. Naaapektuhan ba ng public charge ang lahat ng imigrante? 
Hindi. Ang mga taong may ilang partikular na immigration status ay hindi kasama sa public charge: 
mga refugee, asylee, survivor ng trafficking at iba pang malalalang krimen, mga self-petitioner sa 
ilalim ng Violence Against Women Act, at mga Special immigrant juvenile. Dapat kayong humingi ng 
payo mula sa isang abogado para maunawaan kung paano malalapat sa inyong kaso ang patakarang 
ito. 

Mas marami pang impormasyon online sa website ng U.S. Citizenship and Immigration Services: 
https://www.uscis.gov/greencard/public-charge.  

https://www.uscis.gov/greencard/public-charge

